
Ymddiheuriadau:

Isgoed Williams, Iona Price, Arwel Jones, Seran Dolma, Rod Gritten, Meinir Williams, Rod Gritten
	Cofnod
	Gweithred

	1. Croeso ac ymddiheuriadau
	

	2. Materion yn codi o’r cofnodion diwethaf

Derbynwyd y cofnodion fel rhai cywir.

3.  Twristiaeth Werdd

Cyflwyniad gan Gerwyn Jones, Arriva Cymru.  
Dywedodd GJ ei fod yn cael ei gyflogi’n rhannol gan Bartneriaeth Rheilffordd y Cambrian, Arriva Cymru a Chyngor Gwynedd a bod ei swydd wedi ei leoli yn Swyddfa Reilffordd Machynlleth.  Fel rhan o’i swydd bydd yn marchnata rheilffordd y Cambrian yn ogystal ag ymwneud â gwaith i gefnogi’r economi leol.  Dywedodd ei fod wedi cynhyrchu nifer o bamffledi yn cynnwys ‘Gwylwyr y Glannau’, ‘Gwylwyr Gwlad’, cwis i blant, cyswllt y rheilffordd â thafarndai a chlybiau golff lleol, a theithiau cerdded.  Mae hefyd yn cydweithio gyda busnesau ac atyniadau lleol er mwyn cynnig gostyngiadau i’r rheini sy’n defnyddio’r tren, ac yn gweithio i godi proffil cludiant cyhoeddus.  Nododd bod cyfle i PAG lobio o ran nad oes lle ar gyfer beics ar drenau, a chytunwyd y dylid gwneud linc i wefan PAG gyda’r gwaith.  

Cyflwyniad gan Gwawr Price, TPMW.  
Dywedodd GP ei bod yn gweithio yn ardaloedd Meirionydd, Ceredigion a Phowys ac yn canolbwyntio ar 5 o themâu - Diwylliant, IT, Bwyd, Cymeradwyaeth a Gweithgareddau Awyr Agored.  Mae’r bartneriaeth yn gweithio ar nifer o brosiectau yn cynnwys:
· Virtual Mid-Wales – cyrsiau yn annog busnesau i ddefnyddio technoleg gwybodaeth

· Local Food Talks – prosiect yn annog busnesau i ddefnyddio cynnyrch lleol

· Get fit for business – cydweithio efo’r Cynulliad i ddarparu cymorth i fusnesau

· Cynaladwyedd – gweithio efo Biosffer, a phrosiectau RDP
Cyflwyniad gan Emma Edwards-Jones, Eryri Werdd
Adroddodd EEJ fod Eryri Bywiol wedi cymryd drosodd gwaith Eryri Werdd bellach gan Gymdeithas Eryri.  Mae gan y prosiect wefan ei hun (www.green-snowdonia.co.uk) ac mae 300 ar eu rhestr postio sy’n derbyn cylchlythyr yn rheolaidd yn cynnwys gwybodaeth am wobrau, grantiau a thechnoleg.  Cynhelir Gwobrau Twristiaeth Gynaladwy yn flynyddol ar gyfer busnesau twristiaeth.  Mae Eryri Werdd hefyd yn cynnig cynllun achrediad amgylcheddol i fusnesau ynghyd a gweithdai yn cynnig cymorth i fusnesau fod yn fwy cynaladwy.  

Dywedodd y gallai PAG gydweithio trwy farchnata’r cynllun a rhoi gwybodaeth o unrhyw ddigwyddiadau perthnasol.  Nodwyd fod gwefan newydd PEG wedi ei lawnsio – www.darganfodgwynedd.com a www.economigwynedd.info.
4.  Diweddariad o’r Cynllun Lleihau Ôl-troed Carbon
Adroddwyd bod y Cynllun Lleihau Ôl-troed Carbon yn edrych i ehangu i’r sector gymunedol a busnes eleni, a bod y cynllun yn awyddus i PAG arwain ar y gwaith.  Adroddodd DWJ fod bwriad i gynnal awdit o beth sydd eisoes yn mynd ymlaen yn y maes, ac edrych ar beth fydd y blaenoriaethu a phwy fydd yn arwain.  Dywedodd mai trwy gynhadledd y byddai’r awdit yn cael ei gynnal a dosbarthwyd cynllun drafft o’r gynhadledd i’r bartneriaeth.  Cytunodd DWJ i yrru cynllun diwygiedig o’r gynhadledd yn dilyn y cyfarfod.
Diweddariad o Brosiect Peilot Pwllheli

Heb dderbyn diweddariad 
5. Cynhadledd Ieuenctid PAG
Dywedodd SaG y byddai Grwp Tasg y Gynhadledd Ieuenctid yn cyfarfod 12 Gorffennaf 2010 yn Ysgol Eifionnydd.  Dywedodd bod Sebastian Giraud, Pencampwr Newid Hinsawdd yn ran o’r Grwp yn ogystal â disgyblion eraill Ysgol Eifionnydd.
6. Cynllun Mesuryddion Ynni
Adroddodd SaG bod Ysgol Tanygrisiau newydd ymuno a’r cynllun gyda 20 o ddisgyblion wedi benthyg y mesuryddion o’r ysgol.  Nododd y byddai’n targedu ysgolion newydd yn ardal Trawsfynydd a Phorthmadog yn fuan.

Dywedodd SaG bod y mesuryddion ynni bellach ar gael i’w benthyg o holl lyfrgelloedd Gwynedd yn ogystal a 2 lyfrgell symudol.  Dywedodd y byddai cyfarwyddiadau ar gael i’r benthycwyr a bod staff y llyfrgelloedd wedi cytuno i holi set o gwestiynau ar dderbyn y mesuryddion yn eu holau er mwyn mesur effaith y cynllun.

7.  Cystadleuaeth Gerddi Bwyd Gwynedd
Adroddodd SaG bod y gystadleuaeth Gerddi Bwyd bellach yn agored i geisiadau a bod 2 gategori eleni yn cynnwys gerddi preifat a gerddi ysgolion.  Dywedodd mai dyddiad cau ar gyfer ysgolion yw 14 Gorffennaf 2010,  a 24 Medi 2010 ar gyfer gerddi preifat.

8.  Adroddiad Ariannol
Dosbarthwyd copïau o’r adroddiad ariannol.

	

	9.  Cyfarfod nesaf
Cyfarfod Grwp Llywio PAG dydd Iau, 30 Medi 2010 am 10 o’r gloch ym Mhlas Tan y Bwlch.  
	


